
膽腑方-咽門論第三 

原文 

論曰︰夫咽門者，應五臟六腑往來神氣陰陽通塞之道

也。喉嚨包囊舌者，並津液調五味 之氣本也，不可不研乎。

咽門者，肝膽之候也，主通五臟六腑津液神氣應十二時。若

臟熱則咽門閉而氣塞，若腑寒則咽門破而聲嘶，母薑酒主

之。（方見六卷喉病門。）熱則通之，寒則補之，若寒熱調

和，病不生矣。 

  
 

 


